
Annotatsiya: Ushbu maqolada GIPAN (gidrolizlangan poliakrilonitril) ning 

belgilangan xossali d guruh metallari (mis) bilan kompleks hosil qilishi reaksiya 

sharoitlari o’rganilgan. Maxsulot unumiga harorat, katalizatorning ta’siri hamda 

reaksiyaning  davomiyligi o’rganilgan. 

Kalit so‘zlar: GIPAN (gidrolizlangan poliakrilonitril), metall komplekslar, DAK 

(dinitril azobisizomoy kislota). 

Аннотация: в этой статье исследуются условия реакции ГИПАНА 

(гидролизованного полиакрилонитрила) с образованием комплекса с 

металлами группы d (медь) с заданным свойством. Изучен влияния 

температуры, катализатора а также продолжительность реакции на выход 

продукта. 

Ключевые слова: ГИПАН (гидролизованный полиакрилонитрил), 

металлические комплексы, DAK (динитрилсизомасляная кислота). 

 

KIRISH 

Sanoat chiqindisi hisoblangan GIPAN(gidrolizlangan poliakrilonitril) tarkibida turli 

xil faol funsional guruhlar saqlashi yangi turdagi polimer komplekslar sintezida katta 

ahamiyatga ega [1-3].  

GIPAN ning gidrolizlanish reaksiyasiga harorat, katalizator turi, organik erituvchi 

mavjudligi qarab, tarkibida funksional guruhlar miqdori turlicha bo„lishi mumkin.  

 

 
1-rasm. GIPAN ning gidrolizlanish reaksiyasi 

 

Gidrolizlanish sharoitiga va davomiyligiga bog„liq ravishda a, b, c, x lar o`zgaradi 

(1-rasm) [4-9]. 

GIPAN tarkibidagi funksional guruhlarni aniqlash amqsadida  IQ spektri olindi. IQ 

spektroskopik tahlili "IR Tracer-100" Fure infraqizil spektrometrida (Shimadzu, 

Yaponiya), spektral diapazonning to'lqin uzunliklari 4000†400 sm-1, signal – shovqin 

sezgirligi nisbati 60,000:1, skanerlash tezligi sekundiga 20 spektr. 

IQ spektridan ko„rinib turibdiki 1400-1600 sm-1 mintaqasida paydo bo„ladigan 

yutilish chiziqlari funksional guruhlarning assimetrik cho„zilish tebranishlariga xosdir. 

Funksional guruh - COONa 1400 sm-1 mintaqada simmetrik cho„zilgan tebranishlarga 

xos bo„lgan yutilish chiziqlariga ega. Bundan tashqari, 3000-3200 sm-1 mintaqasida 

paydo bo„ladigan yutilish chiziqlari xom ashyo tarkibida funksional guruh -CONH2 

mavjudligini ko„rsatadi. 

GIPAN metall komplekslari o'zlarining noyob xususiyatlaridan kelib chiqqan 

holda, tibbiyotda (ayrim kasalliklarni davolash uchun dori vositalarini yaratishda), 

elektronikada, jumladan, yarimo'tkazgichlar va sensorlar uchun yangi materiallarni 

yaratish uchun qo'llash mumkin [10-13]. 

Shularni inobatga olgan holda GIPAN ning mis kompleksni olish maqsadida 

tadqiqotlar olib borildi. 

 

 
 

2-rasm. Gipanni IQ-spektroskopik tahlili. 

 

Dastlab Gipandan 50 gr o‟lchab olib, uni 10%li  HCl bilan pH=7 bo‟lguncha 

neytrallab olindi. So‟ngra olingan oqish cho‟kmadan 16 gr o‟lchab olib, unga 1 gr DAK, 

5-7 ml emulgator, 5gr(20%li)  CuCl2 eritmalarini 4 soat mobaynida, 70-90oC haroratda 

kolba og‟ziga teskari sovutgich o`rnatilgan holatda  qizdirildi. Reaksiyani quyidagicha 

ifodalash mumkin: 

 

 
Sintez jarayoni tugagach hosil bo`lgan modda cho‟kma (ko`kish-yashil) 

ko`rinishida ajratib olindi. So`ngra quritish shkafida doimiy massaga kelguncha 

quritildi. Olingan qattiq qoliq maydalagich yordamida maydalab kukun holatiga 

o`tkazildi.  

